ՀԻՄՆԱՎՈՐՈՒՄ
2023 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 
1.Անհրաժեշտությունը՝ <<Կառավարության կառուցվածքի և գործունեության մասին>>  օրենքում փոփոխություններ և լրացումներ կատարելու մասին>> օրենքի 4-րդ հոդվածի 14-րդ մասի, ՀՀ կառավարության 2018 թվականի մայիսի 22-ի թիվ 580-Ա որոշման 6․1 կետի և ՀՀ վարչապետի 2023 թվականի մարտի 14-ի թիվ 270-Լ որոշման պահանջները կատարելու նպատակով, սահմանվում է, որ 2023 թվականի երկրորդ կիսամյակում փրկարար և միգրացիոն ծառայությունների ծրագրերի և միջոցառումների բյուջետային գլխավոր կարգադրիչ է համարվելու ՀՀ ներքին գործերի նախարարությունը։ 
2.Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից:

3.Ընթացիկ իրավիճակը, խնդիրները և կարգավորման բնույթը․
<<Կառավարության կառուցվածքի և գործունեության մասին>> օրենքում փոփոխություններ և լրացումներ կատարելու մասին>> օրենքի 4-րդ հոդվածի 14-րդ մասի, ՀՀ կառավարության 2018 թվականի մայիսի 22-ի թիվ 580-Ա որոշման 6․1 կետի համաձայն 01․07․2023 թվականից արտակարգ իրավիճակների նախարարության գործունեությունը դադարեցվում է և փրկարար ծառայությունը՝ իր գործունեության ոլորտին  վերապահված գործառույթներով, ինչպես նաև միգրացիոն ծառայությունը փոխանցվում են ներքին գործերի նախարարությանը, որպես ենթակա մարմիններ։
Նշված ծառայությունների ծրագրերի և միջոցառումների 2023 թվականի երկրորդ կիսամյակի բյուջետային հատկացումները առաջիկայում նախատեսվում է ուղղել ներքին գործերի նախարարությանը, որպես գլխավոր կարգադրիչ։
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

«Հայաստանի Հանրապետության 2023 թվականի պետական բյուջեում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

5. Նախագծի մշակման գործընթացում ներգրավված ինստիտուտները և անձինք.
ՀՀ ՆԳ նախարարության ոստիկանություն։

6. Ակնկալվող արդյունքը.
<<Կառավարության կառուցվածքի և գործունեության մասին>>  օրենքում փոփոխություններ և լրացումներ կատարելու մասին>> օրենքի 4-րդ հոդվածի 14-րդ մասի, ՀՀ կառավարության 2018 թվականի մայիսի 22-ի թիվ 580-Ա որոշման 6․1 կետի և ՀՀ վարչապետի 2023 թվականի մարտի 14-ի թիվ 270-Լ որոշման պահանջների կատարման ապահովում, և փրկարար ու միգրացիոն ծառայությունների իրավասություններին վերապահված գործունեության ոլորտներին վերաբերվող գործառույթների ապահովում՝ ՀՀ ներքին գործերի նախարարության կազմում։










   ՀՀ  ՆԳՆ ոստիկանություն

